
Liifai Yaab 24:12 Le bi di u ŋa nibaa chee, ke bi baa ki bee Uwumbɔr aah ban bi
ŋa u pu na.

Ikaal 18:6 "Liifai yaab umɔk nyan ni dandar, Israel yaab aatiŋ ni na yaa ban kan,
u ga ŋmaa dan nin chee bitotoorb kpaani ki tun Uwumbɔr aatuln na,

Ruf 1:18 Naomi aah kan ke Ruf sil ban ke u dii u buen na, le waa ki gar tibaa.
1  Bibɔrk  Aabɔr  28:9  le  ki  bui  Solomonn  mu  ke,  "Njapɔɔn,  aa  li  nyi  aate

Aawumbɔr ki li  dii  u ni aasui mɔmɔk ni lineen. U nyi  timi aalandak ni timi
aageehn mɔmɔk. Aa yaa di aabaa tii  u kan, u ga gaa si;  tɔ,  aa yaa fenn
aapuwɔb tii u kan, u ga siir cha si kookoo la.

Nehemia 4:6 Le ti bi maa ligoln ngbaan. Binib ngbaan aah nan gee lituln ngbaan
sakpen pu na, naa nan yunn le ti maa fuu sisik ni.

Job 23:13 Waa kpelni. Ubaa aan ŋmaa kpak u, bee u nyii u pu ke u di cha waah
ban u ŋa pu na.

Ŋiyataŋak 29:11 Ulatiir joo waaŋuul mɔk binib la, le bilandam ma kpa limɔr ki
chur bibaa.

Aisaya 26:3 Uwumbɔr, sin le joo nsuudoon mu sil ye nsuudoon na tii binib bi joo
baabimbin mbamɔm ki tii si naadii na.

Mak 5:15 le ki fuu ni Yesu chee, ki kan uja u tiyayaar ti wiir na nan joo u na, ka
nima. U cheer, ki pee tiwanpeenkaan, kaa ki chuun uŋmeen. Le ijawaan chuu
bi.

Luk 8:35 Binib aah ŋun kina na, le bi dan bi nan lik budabu ŋa na, le ki fuu ni
Yesu chee, ki kan uja u tiyayaar nyan u ni na ka Yesu chee ki cheer ki pee
tiwanpeenkaan, kaa ki chuun uŋmeen. Le ijawaan chuu bi.

Lituln 17:11 Le binib bi bi nima na pel Pɔɔl aah len pu na. Binib ngbaan ye binib
ki jer Tesalonika aatiŋ ni yaab. Le binimbil man Pɔɔl aah len pu na pu. Idaa
mɔmɔk bi nan kpar Uwumbɔr aagbaŋ ponn ni, ki karni ke bi lik ke ti gbii aan
taa gbii.

Lituln  20:19  Ni  nan  bee  ke  m sunn  mbaa  taab,  ki  tun  Tidindaan  aatuln  ni
tinyunyunn, ki kan falaa Juu yaab chee, baah kpokl n-yoonn mɔmɔk ke bi ŋa
mi bakaa pu na.

Rom Yaab 7:25 M dooni Uwumbɔr u nyan mi titunwanbir ngbaan ni, Tidindaan
Yesu  Kristo  pu  na.  Mma kan,  maalandak  baanja  le  dii  Uwumbɔr  aakaal.
Maabimbikpok dii titunwanbir aakaal la.

Rom Yaab 8:6 Binib bi aatafal bi mbimbikpok aabɔr ni na ga kpo la. Binib bi
aatafal bi Uwumbɔr Aafuur Nyaan aabɔr ni na ga kan limɔfal, ni nsuudoon.



Rom Yaab 8:27 Uwumbɔr u lik binib aasui ni aah bi pu na nyi Waafuur Nyaan
aalandak aah bi pu na; ba pu? Nfuur Nyaan mee u tii waanib waah ban pu
na.

Rom  Yaab  11:34  Ni  ŋmee  Uwumbɔr  aagbaŋ  ni  ke,  "Ŋma  nyi  Uwumbɔr
aalandak? Ŋma ga ŋmaa tuk u waah ga ŋa pu na?

Rom Yaab 12:2 Ni taa ki li bi ke dulnyaa wee aanib aah bi pu na. Kpeln nimi
aalandak man aan ki kpeln nimi aabimbin. Nima le ni ga bee Uwumbɔr aah
gee pu na. Ni ga bee naah ga ŋa pu ki li bi mbamɔm ki tun litunyaan ki piir
usui na.

Rom Yaab 12:16 Ni li kpaa kimɔbaan man. Ni li jɔnni bigiim man, ki taa li kpa
kalmbaani. Ni taa li dak ke ni kpa nlan sakpen.

Rom Yaab 14:5 Unii ubaa pak nwiin mubaa ki jer iken la. Ubaa mu len ke iwiin
mɔmɔk kpaan la. Cha unii mɔmɔk li nyi waah dak pu na, ki li ŋani kina.

Rom Yaab  15:6  aan  ni  mɔmɔk  li  kpaan  kimɔbaan  ki  nyuŋ  Uwumbɔr,  u  ye
Tidindaan Yesu Kristo aate na.

1 Korint Yaab 1:10 Nnaabitiib, m gaŋ nimi Tidindaan Yesu Kristo aayimbil pu ke
ni  mɔmɔk li  len iliinbaan,  aan kinikpakpak taa li  bi  nikaasisik  ni;  ni  li  kpa
kimɔbaan, ki li kpaan nlandak mubaa.

1 Korint Yaab 2:16 Ŋma nyi Uwumbɔr aalandak? Ŋma ga ŋmaa mɔk u waah ga
ŋa pu na? Tima kpa Kristo aalandak la.

2 Korint Yaab 7:7 Naa ye nima baanja le sɔŋ tisui. U tuk timi nimi aabimbin aah
ŋan pu na. Nima le cha tisui sɔŋ. U tuk timi ke ninimbil man ke ni ki kan mi,
ke ni kpa mpombiin nimi aatunwanbir pu, ke ninimbil man ke ni kii maamɔb.
Nima le cha m moo kpa mpopiin.

2 Korint Yaab 8:12 Unii yaa gee ke u tii Uwumbɔr ipiin ki yaa tii u waah kpa pu
na kan, Uwumbɔr ga gaa la. Uwumbɔr aa ban ke unii tii ki jer waah kpa pu
na.

2 Korint Yaab 9:2 M nyi ke ni ban ni ter bi. M nan pak nimi Masedonia aanib
chee, ki bui bi ke nimi bi bi Griis aatiŋ ni na nan ban ni ter Uwumbɔr aanib
giina. Ninimbil aah man ke ni ter Uwumbɔr aanib pu na, nima le cha bi ponn
ni pam mu ban bi ter bi.

2 Korint Yaab 13:11 Nnaabitiib, tibɔr ti gur na le ye ke m ban m chɔi nimi la.
Toor nimi aabimbin man. Sɔŋ tɔb aasui man. Ni li kpa kimɔbaan ni nsuudoon
man, le Uwumbɔr u gee timi ki tii timi nsuudoon na ga li bi ni chee.

Efesus Yaab 4:23 Cha Uwumbɔr kpeln nimi aasui aan ki ŋa nimi nsuupɔɔn,
Filipi  Yaab  2:2-5 nima pu na, ni li  kpaan kimɔbaan, ki  li  gee tɔb, ki  li  kpaan

nlandak mbaa. Ni yaa ŋa kina kan, m ga li kpa mpopiin mbamɔm. 3 Ni taa li
kpa lipiipoln tɔb pu, ki taa li ban ke binib li pak nimi. Ni sunn nibaa taab man,
ki li nyuŋni tɔb ki jer nibaa. 4 Ubaa taa li ban uma ubaa aanyoor baanja. Aa li



ban ke ni mɔmɔk kan tinyoor. 5 Ni sunn nibaa taab man ke Yesu Kristo aah
sunn ubaa taab pu na.

Filipi Yaab 4:2 Yuwodia ni Sintiki, m gaŋ nimi, ni li kpaan kimɔbaan Tidindaan
pu.

Filipi Yaab 4:7 Ni yaa ŋani kina kan, Uwumbɔr ga tii nimi nsuudoon mu jer taah
nyi pu na. Nisui, ni nimi aalandak ga doon; ba pu? ni kpaan Yesu Kristo chee.

Kolose Yaab 3:12 Uwumbɔr nan lee nimi, ki ŋa nimi waaninyaam, ki gee nimi.
Nima pu na, ni li kpa linimbaasaln, ni tibulchinn, ki sunn nibaa taab, ki li bi
suuna, ki li kpa suklaa,

2 Tesalonika Yaab 2:2 Bi yaa len ke Tidindaan aawiindaal fuu ni kan, ti gaŋ nimi
ke ni taa cha nipobil yuk, ki taa cha ni li muk nimi. Nibaakan, bi ga bui ke
Uwumbɔr Aafuur Nyaan mɔk bi kina la, nibaakan, bi ga bui ke ti ŋmee kigbaŋ
ki len kina la.

2 Timoti 1:7 Nfuur Nyaan mu Uwumbɔr tii timi na aan ŋa timi bijawaandam. Mu
tii timi mpɔɔn, ki cha ti gee binib, ki chur tibaa.

Taitus 2:6 Sur binachipɔm mu ke bi li chur bibaa.
Hiibru Yaab 8:10 Maah ga puu tipuul ti tii Israel yaab n-yoonn mu choo na na le

ye ke: M ga di maakaal ŋa baalandak ni, ki ŋmee mu bisui ponn ni. M ga li ye
Baawumbɔr, le bi li ye maanib.

1 Pita 1:13 Nima pu na, ni li dak ilandak i ŋan na, ki li chur nibaa, ki li kpa limakl
n-yoonn mɔmɔk; ba pu? Yesu Kristo yaa nyan ubaa mpaan pu kan, u ga ŋa
nimi tibulchinn.

1 Pita 5:2 ni li ter Uwumbɔr aanib bi bi nido na, ke upihkpaal aah lik waapiih pu
na. Ni taa ter bi limukl aaterm. Ni li ter bi nimi aageehn, Uwumbɔr aah ban pu
na. Ni taa ter bi ŋimombil pu, ni li ter bi ni mpopiin.

2  Pita  3:1 Maanigeekaab, kigbaŋ kimina ye kigbaŋ leler le m ki ŋmee tii nimi.
Tigbann tilee ngbaan mɔmɔk ponn ni, le m teer nimi tibɔr ngbaan pu, ke m
fiin ilandaknyaan nisui ni.

Tibɔkpiirkaan  17:9 "Unii  umɔk kpa nlan na,  u dakl lik ki  bee nimina aatataa.
Upeel ngbaan aayil ŋilole na ŋaŋ ŋijoo ŋilole ŋi upii ngbaan ka ŋi pu na, ki mu
ŋaŋ bibɔrb bilole.

